
TILKYNNING TIL FJÖLMIÐLA

Kastljósi fjölmiðla beint að fátækt í Evrópu


Framkvæmdastjórn ESB efnir til samkeppni fyrir fjölmiðlafólk í tengslum við Evrópuár gegn fátækt og félagslegri einangrun. Allir blaða- og fréttamenn sem fjalla um fátækt og/eða félagslega einangrun, hvort sem er í prent- eða ljósvakamiðlum, geta tekið þátt í samkeppninni og verða veitt verðlaun fyrir frumlegustu og fréttnæmustu umfjallanirnar, bæði innanlands og síðan meðal Evrópulandanna. Verðlaun í fréttasamkeppninniverða tilkynnt við athöfn í Brussel, 17. desember 2010.
„Til þess að takast á við fátækt verðum við að gefa þeim rödd sem hafðir eru út undan og við þurfum að skilja hverjar rætur fátæktar eru. Á sama tíma verðum við að koma með hugmyndir að raunverulegum lausnum. Fjölmiðlafólk gegnir lykilhlutverki í þessari umræðu og það er þess vegna sem við efnum til þessarar keppni fyrir fréttnæmustu og frumlegustu umfjöllunina tengda fátækt,“ segir László Andor, framkvæmdastjóri Evrópunefndar um atvinnu- og félagsmál og baráttu gegn félagslegri einangrun, um tilgang keppninnar.

Keppnin hefst nú þegar og geta fréttamenn skráð umfjallanir sínar á heimasíðu Evrópuársins fram til 31. ágúst 2010. Til að vera gjaldgengar í samkeppninni þurfa umfjallanir blaða- og fréttamanna að hafa birst í fjölmiðlum, hvort sem er á prenti, í net- eða ljósvakamiðlum, í löndum Evrópusambandsins eða á Íslandi og í Noregi, frá 1. október 2009 til 21. ágúst 2010. 

Fyrirkomulag keppninnar á Íslandi

Þegar þátttökufresturinn rennur út 21. ágúst 2010 fer íslensk dómnefnd yfir allar íslensku umsóknirnar og velur sigurvegara fyrir báða flokkanna (frumlegustu og fréttnæmustu umfjallanirnar) og taka sigurvegararnir á landsvísu síðan þátt í Evrópukeppninni sem lýkur í árslok 2010 við athöfn sem belgíska forsetaembætti ESB heldur í Brussel.
Fréttamannasamkeppnin er einn af lykilviðburðum á yfirstandandi Evrópuári og er markmið samkeppninnar  að efla umfjöllun um málefni er varða fátækt og félagslega einangrun og þar með auka vitund almennings. Aðrir lykilviðburðir sem efnt verður til eru listasamkeppni, stórar ráðstefnur um tiltekin málefni, s.s. fátækt barna og heimilisleysi, og röð atburða sem skipulagðir verða umhverfis alþjóðlegan dag gegn fátækt í október.

Nánari upplýsingar um keppnina er að finna á heimasíðu Evrópuárs 2010:  http://www.2010againstpoverty.eu og fara á undirsíðuna „Journalist Award“.

Fréttasamkeppnin kynnt á Alþjóðlegu fjölmiðlahátíðinni í Perugia á Ítalíu
Fréttasamkeppni Framkvæmdastjórnar ESB 2010 verður kynnt sérstaklega á Alþjóðlegu fjölmiðlahátíðinni (e. International Festival of Journalism) sem haldin verður í Perugía á Ítalíu, 21.-25. apríl. Þetta er í fjórða sinn sem hátíðin er haldin en á henni verða yfir hundrað viðburðir, bæði ræðuhöld, umræður, sýningar og vinnustofur, þar sem fjallað verður um hinar ýmsu hliðar fjölmiðlunar og tengjast alþjóðlegum fréttum.

„Við viljum viðurkenna fjölmiðlafræði sem listgrein og fag. Þess vegna viljum við nota þetta tækifæri til að kynna keppnina fyrir fjölmiðlafólki sem þar verður samankomið,“ segir Antonia Carparelli, sem fer fyrir starfshópi innan Framkvæmdastjórnar ESB sem berst gegn félagslegri einangrun.
Arianna Ciccone, framkvæmdastjóri Alþjóðlegu fjölmiðlahátíðarinnar, er ánægð með samstarfið: „Við hjá Alþjóðlegu fjölmiðlahátíðinni í Perugia erum sérlega ánægð með að geta aðstoðað við að koma fréttasamkeppni Evrópuársins 2010 á framfæri. Við hlökkum til að eiga árangursríkt samstarf við Framkvæmdastjórnina á þessu sviði. Samkeppnin snýst um málefni sem er mjög mikilvægt í Evrópu – og því meiri umfjöllun sem það fær því betra. Ég er sannfærð um að margir fréttamenn sem koma á ráðstefnuna  í Perugia munu hjálpa til við að vekja athygli á þessu verðuga framtaki.“

Bakgrunnsupplýsingar

Evrópuárinu 2010 er ætlað að auka vitund fólks um ástæður og afleiðingar fátæktar í Evrópu – bæði meðal almennings og valdhafa. Árinu er ætlað að virkja sem flesta í baráttunni gegn fátækt; auka félagslega samþættingu og hvetja stjórnvöld, bæði í hverju landi og með samstarfi milli Evrópulandanna, til að skuldbinda sig að takast á við fátækt og félagslega einangrun.
84 milljónir Evrópubúa – eða um 17% íbúa innan Evrópusambandsins – lifa undir fátæktarmörkum. Samkvæmt nýlegri Eurobarometer könnun á viðhorfum gagnvart fátækt telur meirihluti Evrópubúa (73%) að fátækt sé víðtækt vandamál í þeirra landi og 89% kalla eftir bráðaaðgerðum stjórnvalda til að takast á við þetta vandamál. Á meðan flestir telja að ríkisstjórn hvers lands beri höfuðábyrgð á vandanum, telja 74% að Evrópusambandið eigi þar einnig hlut að máli. 

Nánari upplýsingar um Eurobarometer könnunina: 

http://europa.eu/rapid/pressReleasesAction.do?reference=IP/09/1585&format=HTML&aged=0&language=EN&guiLanguage=en 

	Nánari upplýsingar:

Bryndís Nielsen, Athygli.          Sími: 515 5208  -  Tölvupóstur:  bryndis@athygli.is

Árni Þórður Jónsson, Athygli.   Sími: 515 5204  -  Tölvupóstur: arnith@athygli.is


[image: image2.emf]

[Type text]


